
NAMMINERSORNERULLUTIK OQARTUSSAT   GRØNLANDS HJEMMESTYRE 

Kultureqarnermut, Ilinniartitaanermut, Ilisimatusarnermut Ilageeqarnermullu Naalakkersuisoq
Landsstyremedlemmet for Kultur, Uddannelse, Forskning og Kirke

Inatsisartunut ilaasortaq Astrid Fleischer Rex
Demokraatit
  
 

Meeqqerivinni inissanik qulakkeerinissaq pillugu § 36 naapertorlugu apeqqummut 
nr. 2008-49-mut  akissuteqaat 

Inatsisartut suleriaasianni § 36, imm. 1 naapertorlugu 14. maj 2008 Naalakkersuis-
unut  apeqquteqarputit  qaammatini  pingasuni  meeqqerivinni  paaqqinninnissaq 
qulakkeerneqassappat sutigut aningaasaqarnermi - pitsaasunik ajortunillu – kingu-
neqartussaanera pillugu.

Kommunit  2009-mut  ukiunullu  missingersersuusiorfiusunut  sanaartugassatut  kis-
saataat tunuliaqutaralugit Kultureqarnermut, Ilinniartitaanermut, Ilisimatusarnermut 
Ilageeqarnermullu Naalakkersuisoqarfiup kommunit sanaartugassatut kissaatimin-
nik pingaarnersiuinerminni meeqqeriviliortitsinissamik kissaateqartut apeqquteqarfi-
gai, kommunit taakku meeqqerivinnut utaqqisuuteqarnermik ajornartorsiuteqarner-
sut.

Kommunit tamarmik oqaatigaat utaqqisuuteqartarneq upernariartornerani ajornart-
orsiutaanerpaasartoq,  meeqqalli  angajulliit  atualeraangata  annikillisarluni.  Taa-
maattoq  kommunit  amerlanerpaat  nalunaarutigaat,  maannakkorpiaq  meeqqanik 
utaqqisuuteqaratik imaluunniit meeqqat tamarmik qaammatit pingasut iluanni me-
eqqerivinnut inissarsissunneqarsinnaasut.

Taamaattoq Kommuneqarfik Upernavimmi aamma Ammassallup Kommuniani me-
eraaqqerivinnut  utaqqisut  qaammatit  pingasut  qaangersinnaavaat,  aammattaaq 
Upernaviup nunaqarfinni  aalisakkeriveqarfiusuni amerlanernik  inissaqartitsinissaq 
kissaatigaa.

Ajornartorsiut annerpaaq Nuup Kommuneaniippoq, tassani meeraaqqerivinni inis-
sat  ukioq 1  –  1½ meeqqerivinnullu  inissat  ukiup  affaa -  ukioq  ataaseq  utaqqi-
neqartariaqaramik.

Kommunit pingasut qaammatit pingasut sinnerlugit utaqqisoqarfiusartut oqaatigaat 
sanaartornissamik kissaatigisatik piviusunngortinneqassappata utaqqisuerutissaga-
luartoq.

Kommunit taakkua sanaartornissamik kissaataat pingaarnersiuinerminnilu meeqqe-
riviliornissanik inissiinerat kiisalu aningaasat missingersersuutaat imaapput:

Kommunip 
sanaartu-
gassatut 
kissaatimini 
tulleriiaari-
nera Nuup Kommunea 2009 2010 2011 2012 Katill. 
7 Meeqqanut akuleriinnut, 2009-2011 600 3.750 4.650  9.000
8 Meeqqanut akuleriinnut, 2010-2012  600 3.750 4.650 9.000
9 Meeqqanut akuleriinnut, 2011-2013   600 3.750 4.350

10 Meeqqanut akuleriinnut, 2012-2014    600 600
11 Meeqqanut akuleriinnut, 2013-2015     0
 Kommuneqarfik Upernavik      
8 Meeqqerivik, illoqarfimmi 2.500 2.500   5.000
1 Meeqqerivik, Kangersuatsiaq   1.000  1.000
2 Meeqqerivik, Aappilattoq     0
3 Meeqqerivik, Innaarsuit 1.500    1.500
1 Meeqqerivik, Tasiusaq 1.000 1.000   2.000
2 Meeqqerivik, Nuussuaq     0
2 Meeqqerivik, Kullorsuaq 3.000  3.000  6.000
 Ammassallup Kommunia      
 Meeqqerivik, illoqarfik 4.000    4.000
Katillugit 12.600 7.850 13.000 9.000 42.450
 
Taamaalilluni Nuummi meeqqeriviit tallimat aamma Upernavimmi Ammassalimmilu 
meeqqeriviit kissaatigisat pilersinneri katillugit 64,5 mio. kr-qassapput. Allatut oqaa-
tigalugu meeqqerivinnut utaqqisut nungutinneqassappata inuiaqatigiinnut aningaa-
sartuutissat 64,5 mio. kr-ussapput – sanaartornerinnaq eqqarsaatigalugu.

Nuna  tamakkerlugu  meeqqerivinnik  sanaartortitsinissamik  kissaatigisat  2012-ip 
tungaanut tamarmik piviusunngortinneqassagunik 90 mio.  kr-it  pallillugit  akeqas-
sapput.   
 

Tommy Marø

